Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan José Lizarbe Baztán jaunak aurkeztutako galdera, Donejakue Bideko autobia A-68 autobiarekin eta N-232 errepidearekin lotzeko obrei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeak, Legebiltzarreko Erregelamenduan ezarritakoaren babesean, ondoko galdera aurkeztu du, Sustapen eta Etxebizitzako kontseilariak Osoko Bilkuran ahoz erantzuteko:

Bideko Autobia dagoeneko eskualdea batzeko bide nagusia da , 480.000 biztanleri egiten baitie mesede zuzenean eta bultzada handia ematen baitio eskualdearen garapen sozioekonomikoari. Asmoa da sendotu dadila bertako jendearen eta interesen Batasunaren Bide gisa.

Nafarroako Foru Komunitatearen historian azpiegitura bat dela-eta inoiz esleitu den kontraturik handiena da Iruña-Logroño autobiaren esleipen-kontratua, eta Espainian itzaleko bidesariaren sistemaren bidez gaur arte eman den kontraturik handiena ere bada.

Baina Bideko Autobia –2006an inauguratu zen– eta N-232 errepidea lotzeko obrak ez dira betetzen ari aurreikusitako martxa. Obra hori, Iruñaren eta Espainiako hiriburuaren arteko lotura irudikatzen duena, ez-inoren lurrean bukatzen da, Errioxako mugatik 1.800 metrora. Hortaz, hauxe jakin nahi dugu:

• Zertan dira Bideko Autobia, A-68 autobidea eta N-232 errepidea lotzeko obrak?

• Zer da obra horien bukaerari buruzko aurreikuspena?

• Zein izan da edo izanen da bideune horren kostu osoa eta zein da hasierako aurrekontuaren desbideraketa, baldin eta halakorik badago?

